   Մարզպետի տեղակալ Լևոն Սարգսյանը մասնակցեց իտալական պատվիրակության հետ հանդիպմանը   11.04.2014թ.

  Ապրիլի 11-ին Տավուշի մարզպետի տեղակալ Լևոն Սարգսյանը մասնակցեց Տավուշի մարզպետի մոտ տեղի ունեցած հանդիպմանը իտալական <<LaRocca>> ձիթապտղի ընկերության սեփականատեր Անդրեա Դել Ֆերառոյի և ընկերության իրավաբան Ջերմանա Սիլվիի հետ: Իտալացի գործարարը հետաքրքրված էր մարզում ձիթապտղի այգիների հիմնմամբ և այցի նպատակն էր առաջին հերթին  տեղեկանալ տարածաշրջանի բնակլիմայական պայմանների, հողի կառուցվածքի ու հիմնական հատկանիշների մասին, նաև ուսումնասիրությամբ պարզել, թե ձիթենու որ տեսակն է հարմար մարզում աճեցնելու համար: 



